
Gazteek ba ote dute zientzia
etorkizuneko lan aukeren artean?
Gazteentzako ikerketa-zentroen BiziLabe sarera batu da Tolosaldea,
Elhuyar Fundazioarekin elkarlanean zientzia eta teknologian
zaletasuna sustatzeko. 

E skualdeko Eskualdeko
gazteak zientziaren
eta teknologiaren for-
makuntzan eta
ZTIAM –ingelesezko

STEAM ereduan du jatorria,
Science, Technology, Enginee-
ring, Arts & Mathematics– ere-
muetan ahalduntzea eta beren
gaitasunak garatzea helburu es-
trategiko dira.
Gai horien inguruan Tolosal-

deko gazteek interes eta jarrera
positiboa duten arren, gutxien-
go batek bakarrik hautatzen
ditu halako ikasketak. Are
gehiago: nabarmena da emaku-

meen falta sektorean. Hori on-
dorioztatu du Elhuyar Funda-
zioak ZTIAM arloko gaien eta
lanbideen inguruko gazteen
pertzepzioak ezagutzeko es-
kualdean egindako ikerketak. 
7 ikastetxetako –Tolosako

Orixe, Laskorain eta Herrikide;
Anoetako Herri Ikastola; Ibarra-
ko Uzturpe, Amasa-Villabona-
ko Zubimusu eta Alegiako Ara-
lar Institutua– bigarren hez-
kuntzako ia 600 ikaslek hartu
dute parte diagnosian. 2021. ur-
tean egingo dira publiko ondo-
rio guztiak.
Martxan jartzeko ezin itxa-

ron, ordea. Epe laburrean profe-
sionalen faltak ondorio negati-
boak ekar ditzake Tolosaldea-
ren ekonomian. 
Horregatik oso gaztetatik

zientzia eta teknologiaren ingu-
ruan zaletasuna sustatzea ezin-
bestekoa da eskualdearen gara-
pen ekonomikoaren etorkizu-
nerako.

TAILERRAK AISIALDI GISA
Hutsune hori betetzera dator
BiziLabe proiektugintza-taile-
rra. Tolosan eta Amasa-Villabo-
nan zientzia eta teknologia tai-
lerrak eskaintzen dira aisialdi

giroan, 10 eta 14 urte bitarteko
gazteentzat. Osasun krisialdiak
eragindako egoerak telematiko-
ki egitera behartu du aurten,
nahiz eta etorkizunean horreta-
rako prestatutako guneak erabi-
liko diren.
Tailerretan parte hartzen du-

ten 20 gazteek –15 Tolosan eta 5
Villabonan– esperimentuak
egiten dituzte beren kasa, tuto-
re baten laguntzarekin: mikros-
kopioak eraiki, 3Dn ikusteko be-
taurreko anaglifoak egin, mugi-
korretarako aplikazioak sortu…
Ikasturte amaierara arte itxaron
behar sortutakoa ikus dezagun.

BiziLabe tailerretan
izena eman nahi?

400.000
EURO
Gipuzkoako Foru Aldundiaren
Eskualdearen Sustapen Oreka-
tua hitzarmenaren bidez.

PROIEKTU HAUEK AURRERA ERAMAN
AHAL IZAN DIRA, ERAKUNDE
PUBLIKOEN APUSTUARI ESKER:

E skuartean duzuen
gehigarrian, 2020 zail
honetan Tolosaldea
Garatzenetik eskual-
dean martxan jarri di-

tugun hainbat proiektu aurkez-
ten dizkizuegu.
Guztiek helburu bera dute: he-

rritarron ongizatea hobetzeko
ideiak sortzea eta behar berezia
dutenei laguntza eskaintzea. 
Jakitun gara Tolosaldea anitza

dela eta 28 herrion nortasuna ez
dela berbera. Baina eskualde ko-
hesionatu baten ikuspegitik lan-
keta bateratu bati esker, etorkizu-
neko erronkei aurre egiteko gai
gara, herritarron arteko elkarta-
sun printzipioa oinarri izanda.
Horren adibide dira etorkizuna-

ri begira garrantzia handia izan
dezaketen proiektuok.
Langabeziarekin ere oso ardu-

ratuta gaude eta enpresekin bate-
ra kalitatezko enplegua sortzen
saiatzen ari gara, egoera zaurga-
rrian daudenentzat bereziki.
Ezin ahaztu turismoa. Azken

urteotan lan ikaragarria egin du
sektoreak, turismo jasangarria oi-
narri hartuta, kanpora zabaltzeko.
Eskualdea era bateratuan gara-

tzeko tresna da Tolosaldea Gara-
tzen eta horretarako lanean jarrai-
tzen dugu. 
Ateak beti daude zabalik, eta

lantaldea laguntzeko prest. Eza-
gutzera gonbidatzen zaituztet.

Iker Urruzola Aizpurua
Tolosaldea Garatzeneko
lehendakaria

290.000
EURO
Tolosaldeko udal guztiek osatu-
tako IAE funtsaren bidez.

bizilabe.tolosaldea@gmail.com
688 632 691



Lan egiteko modua irauli duen
teknologia txertatuz

Eskualdeko 7 enpresak aurrera pausoak eman dituzte, ekoizpenerako teknika aurreratuak
antolakuntzetan txertatutako teknologia inteligenteekin uztartuz. 

F abrikazio aurreratua, robotika, gauzen in-
terneta, sentsore txertaketa, inteligentzia
artifiziala. Adiera ugari ditu lan egiteko
moduak erabat aldatzen ari den 4.0 iraul-
tzak. Gakoa zera da: teknologiaz lagundu-

ta, aldaketak aplikatzea enpresan, aurrera egiteko
aukera izateko. Edo beste modu batera esanda,

atzean geratzeko arriskua murrizteko. Produkzio-
rako teknika aurreratuen antolakuntzetan txertatu
ondoren, teknologia hori bera da zein aldaketa egin
adieraziko duena. Enpresek aldaketa horiek ulertu
eta barneratu beharko dituzte, nola aplikatu eraba-
ki aurretik.Tolosaldeko enpresa-sarean 4.0 tekno-
logiak txertatzen laguntzeko Tolosaldea Garatze-

nek osatutako programaren bidez, eskualdeko 7 en-
presek finantziazioa lortu ahal izan dute, teknolo-
gia hori txertatu eta beren proiektuak sortzeko. 

Eusko Jaurlaritzak, RIS3an ezarritako estrategie-
kin lerrokatuta eta Gipuzkoako Foru Aldundiak az-
ken urteotan jada martxan dituen ekimenekin bat
etorriz aurrera eramandako programa izan da. 

INDUSTRIA 4.0

Bidegain
Tolosa 
Balbulentzako osagarriak

Serie motzetako balbulak mekanizatzen ditu,
prozesu guztiaz arduratuz: materialaren eskae-
ratik hasi, eta bezeroari bideratzera arte. Beze-
roen behar eta eskaeren ondorioz, lan egiteko
modua aldatzen ari da, eta egokitzeko manteni-
mendu plan digital bat diseinatu du. Helburu
nagusia enpresaren berrantolaketa integrala
izan arren, epe motzagora begirako proiektua
sortu du: tailerreko berariazko mantentze plana
prestatu du jarraibide digitaletan oinarrituta,
eta planoen eta produkzioaren programazioa-
ren dokumentazioa digitalizatu du.

Cadinox
Belauntza 
Galdaragintza

Proiektu konplexuentzako galdaragintza eta me-
kanizazioa egiten ditu. Enpresaren kudeaketara-
ko sistema osagarri bat sortu dute, Lean Manu-
facturing eta Adimen Lehiakorra uztartzen di-
tuen tresna batetik abiatuta, prozesuan sortzen
diren botila-lepoak ezabatu edo murriztu eta an-
tolaketa hobea lortzeko. Lehentasunen arabera-
ko planifikazioa egin, datuak jaso eta kudeatzeko
aukera ematen du. Merkatuko unean uneko eta
etorkizuneko egoeren datuak alderatu daitezke-
enez, erabakiak hartzea errazten du, eta informa-
zioa unean bertan transmititzen da enpresa oso-
ra, prozesua optimizatzeko.

Irupaper
Ibarra 
Papergintza

Kartoi eta paper mozketa egiten du, produktu
berezien manipulaziorako ahalmena izanik. 

Eskaintzen duten zerbitzuaren kalitatea
hobetzeko, frenatze sistema alternatibo ba-
ten diseinuan, txertaketan eta balidazioan oi-
narritutako proiektu bat garatu dute. Frena-
tze sistema horrek, sentsoreen bidez, frenoen
abiadura kontrolatu eta hortik datuak jaso-
tzeko aukera ematen du. 

Horrela, paper edo kartoi mota ezberdinek
behar duten mozketa abiadura optimizatzea
lortzen da.

Tarte
Anoeta 
Berokuntza eta klimatizazioa

Berotze- eta klimatizazio-sistema sistema ezberdinen inplantazioa eta mantenua egiten ditu Tar-
tek, bezeroen aurrezpen energetiko eta ekonomikoa ziurtatzeko helburuarekin. Azken urteotan
merkatuak izandako bilakaera ikusita, enpresak barne kudeaketaren sistema berri baten beharra
identifikatu du, digitalizazio prozesu bat hasiz. Datuen erabilera optimizatu baten ikuspegitik bi-
deratu dute proiektu hori, sistema integratu batek trazabilitatean eta baliabideen optimizazioan
abantailak ekartzeko.

L & L Rotary Solutions
Tolosa 
Mozketa sistemak

Mozketa rotatiboko tresneriaren diseinuan,
fabrikazioan eta mantenimenduan egiten du
lan, bere merkatuaren zati handi bat nazioar-
tera hedatuz. Produkzioan akatsak murriztu
eta, ondorioz, proiektu bakoitza ahalik eta op-
timizatuen izateko asmoz parte hartu du
proiektuan. Horrez gain, automatizazio eta
trazabilitate aldetik ere eraginkorragoa izatea
ahalbidetu dio. Proiektu ezberdinetan sor-
tzen den informazio fluxua momentuan ber-
tan eta modu seguruan enpresa taldeko beste
zentroekin partekatzeko aukera ematen dio
txertatu duen sistemak.

Omicron
Asteasu
Mekanizazioa

Smart factory edo lantegi adimenduna izateko
lehen urratsak eman ditu Ariznabarreta Omi-
crón enpresak. 

Monitorizazio sistema integral bat txertatu du,
makina bakoitzeko datuak ikusi eta gordetzeaz
gain, makina guztien bisio orokor bat izateko.
Business Intelligence prozesuarekin lotutako al-
daketa da, datu eta informazio horrek guztiak
enpresaren kudeaketan eta erabakiak hartzera-
koan erraztasuna emango baitio. 

Horiek horrela, enpresa lehiakorrago bihurtu
eta produkzio hobea izateko baliagarria izango
zaio.

Rail Line
Tolosa 
Piezen hornidura

CAF taldearen barruko enpresa hau trengin-
tzako ordezko piezen eta ekipamenduaren
hornikuntzaz arduratzen da. 

Irtenbide alternatiboak bilatu asmoz, inje-
nieritza lanak eta obsoleszentzia ikerketak
ere egiten ditu. 

Fabrikazio eta hornidurari dagokionez bide
berriak arakatzeko erabakia hartu dute, fun-
diziorako moldeak egiteko moduak eta mate-
riak erabiliz, fabrikazio gehigarrian oinarritu-
ta. Proiektuaren lehenengo fasean, modelo
alternatibo hauen diseinu eta balidazioa egin
da. 

Datorren urtean proiektu
gehiago sortzeko aukera izango
da. Zure enpresan antzerako
proiektu bat martxan jarri nahi?

lehiberri@tolosaldea.eus
688 713 509

‘Hartu-egin-bota’ 
eredu linealetik harago
Baliabideen aprobetxamenduan oinarritutako garapen eredura bidean,
eskualde mailako estrategia landu eta bi proiektu pilotu osatu dira 2020an 

Produktuak, materialak
eta baliabideak ekono-
mian ahalik eta den-
bora gehien manten-
tzean oinarritzen den

garapen eredua da Ekonomia
Zirkularra, etengabeko hazkun-
detik eta gaur egungo kontsumo
ereduak sortzen duen hartu-
egin-bota kontzeptu linealetik
ihes egiten duena.
Baliabideak mugatuak dira;

zer esanik ez erregaiak. Eta kon-
tsumo eta ekonomia ereduak
sortutako hondakinen kudeake-
ta gizartearen kezka nagusi
bihurtzen ari da. Hori dela eta,
ezinbestekoa da baliabide gu-
txiago eta modu eraginkorrago
batean erabiltzen dituen ekoiz-
pen eta kontsumo eredu bat za-
baltzea: hau da, garapenaren
arlo guztietan ekonomia zirkula-
rra aplikatzea. 
Hori da Tolosaldea Garatze-

nen helburuetako bat eskualde-
rako.

Ekonomia Zirkularra

Ogi soberakinekin
egindako 
garagardo bat

T olosaldeko Lanbide
Heziketako ikastetxe-
ek –TLHI, Fraisoro,
Peñascal, Paper Esko-
la eta Inmakulada–

ogi soberakinekin garagardoa
egiteko prozesuaren azterketa,
garapena eta gizarteratzea lortu
dute. Konposta egin ordez, bir-

sortu eta berriro ere lehengai
bihurtzeko apustua egin dute el-
karlanean. Modu horretara, kon-
postera doan hondakin organi-
koaren kopurua jaistea lortzeaz
gain, ikasleen artean ekonomia
zirkularraren ereduaren inguru-
ko ezagutza eta sentsibilizazioa
sustatu dira.

Garrantzia
handiko beste bi
proiektu

OINARRIZKO KONPROMISOA
Baliabideekiko menpekotasuna
eta hondakinen sorrera murriz-
tea eta ingurumenaren kalitatea
hobetzea bilatzen duen eredua
da. Eta egon badaude adibideak
inguruan; baina esperientzia
isolatu izatetik harago, oinarriz-
ko konpromiso behar du.
Produktu edo zerbitzu bat di-

seinatzen den unetik, ahalik eta
hondakin gutxien sortuko duen
planteamenduak garatzea da ga-
koa; ondoren, ekoiztu, kontsu-
mitu eta desegiterako garaian
arazoak gutxitzeko edo ekidite-
ko. Horregatik, Tolosaldeko Plan
Estrategikoan ekonomia zirku-
larra aplikatzeko estrategia ze-
hatza garatzea lan-ildo nagusi
modura ezarri zen, beste batzu-
ren artean. Eta eman dira urra-
tsak norabide horretan: 2018 eta
2019 urteetan Tolosaldeko Eko-
nomia Zirkularraren estrategia
definitu ondoren, aurten, tokiko
entitateek Ekonomia Zirkularra
nola txertatu landu dugu. 

Sagardotegietako
hondakin
organikotik, pektizina

C ortes enpresak, Kiri
aholkulari teknologi-
koaren laguntzare-
kin, sagardotegietan
sortzen den honda-

kin organikotik balio handiago-
ko azpiproduktuak sor daitezke-
ela demostratzeko proiektu pilo-
tua garatu du. Pandemiak

azterketa hankaz gora jarri badu
ere –aurreikusitakoa baino hon-
dakin gutxiago sortu da– sagar-
doaren patxari balorizazio tekni-
ka berriak aplikatu eta ikusi da
posible dela elikadura eta farma-
zia industrietan erabilgarri izan
daitekeen pektizina bezalako
produktua bat sortzea.

ZER EGIN JANGELETAN
XAHUTZEN DEN
JANARIAREKIN?
Elikadura xahuketa landu zu-
ten eskualdeko ikastetxeeta-
ko ikasleek 2019-2020 ikas-
turtean, Eskola Agenda 21 
ingurumen hezkuntza pro-
gramaren bitartez. Aitzakia
hori hartuta, EAEn lehenda-
bizikoz ikastetxe-jantokieta-
ko egoeraren analisia egin zen
13 zentrotan: urtean 27 tona
elikagai xahutzen direla on-
dorioztatu du ikerketak. Hon-
dakinak gutxitzeko alternati-
ben azterketa egin da, ikaste-
txeei murrizketa hori aurrera
eramateko protokoloak lan-
duz. 

LIBURU TXURIA:
ERAKUNDEENTZAT BIDEORRI
BAT
2019an idatzi eta aurten argi-
taratu da tokiko erakunde pu-
blikoetara bideratutako libu-
ru hau. Ekonomia zirkularra
zer den eta zergatik duen ho-
rrenbesteko garrantzia azal-
tzeaz gain, Tolosaldearen
egungo testuingurua azaltzen
du. Horrela, tokiko erakunde
publikoentzat ekonomia zir-
kularra garatzeko agenda edo
estrategia praktikoaren gida-
liburu izan nahi du lanak. 



VZILAR EKONOMIA

Zahartzaroaren inguruko proiektu
edo negozio-ideiarik al duzu buruan?

Zahartzaroko bizi-kalitatea garapen
ekonomikoaren erdigunean
Zahartzaro osasuntsuak ere ekar ditzake negozio aukerak. Horiek identifikatzeko eta 
sustatzeko hiru lan-ildo zehaztu dira eskualdean. 

Zahartzaroaren inguruan sortzen den jardue-
ra ekonomikoari deitzen zaio Zilar Ekono-
mia eta arlo horren bueltan negozio aukera
berriak sortzea edota lehendik dagoen ne-
gozio edo jarduera ekonomiko bat dibertsi-

fikatzea bilatzen du. Eskualdean zahartzaro osasun-
tsu bat bermatzea helburu estrategiko nagusienetako
bat da. Zentzu horretan, lehen eskutik zenbait behar
identifikatu dira: osasun eta zaintza arloan, gizarte-ba-
liabideen ezagutza areagotzea, telelaguntza-sistemen
hedapena zabaltzea edo eguneko arreta zentroetako es-
kaintza handitzea; zerbitzu pertsonalei dagokienean, to-

kiko merkataritza indartzea, bereziki landa-eremuetan,
zerbitzu juridiko espezializatuak sortzea, mugikortasun
zerbitzuak zabaldu eta indartzea edota online zerbitzuak
erabiltzeko aholkularitza ematea. Bakardadeari aurre
egiteko gizarte-jarduera eta programak indartzeko beha-
rra ere ikusi da.
Etxebizitzekin ere zerikusia duten beharrak badaude:

egokitu gabeko etxeen ugaritasuna inbertsio handia es-
katzen dutelako edo partekatutako zerbitzuak erabiltze-
ko oztopo kulturalak, besteak beste. 
Aisiari dagokionez, kultur eskaintza oso adin aurrera-

tukoen interesei begirakoa soilik dela, belaunaldien arte-

ko jarduera gutxi sustatzen direla, etxez etxeko eskaintza
falta, prezio altua edo profesionalen trebakuntza falta az-
pimarratu dira. Eskaintza turistikoa adinekoen beharre-
tara egokitzea ere falta dela ondorioztatu dute.
Hortaz, honelako gaiak kontuan hartuta, eta pertso-

nen bizi-kalitatea garapen ekonomikoaren erdigunean
jarrita, zahartzaroak ekar ditzaken negozio aukerak
identifikatu eta sustatzeaz gain, merkatu multisekto-
rial honetan parte hartzen duten eragileen arteko ha-
rreman-sarea osatu nahi da.
Oraingoan ere Tolosaldea Garatzenek hiru espa-

rrutan egin du lan:

Analisia: 
Nolakoa da zahartzaroa
Tolosaldea?

Prospekzioa: 
Eragile eta 
proiektuen bila

Kualifikazioa: 
Zaintza 
sektorea indartuz

2019. urtean 55 urtetik gorako pertsona kopurua
biztanleria osoaren %35,9koa izan da eta 2031n
%42,3koa izatea aurreikusten da. Landa eremu eta
hiri eremuko pertsonen beharren artean diferen-
tziak daude eta, besteak beste, etxez-etxeko zerbi-
tzuak dira gehien baloratzen direnak: oinarrizko
produktuak (elikagaiak, sendagaiak, etab.) baina
baita ile-apainketa, estetika, etab. Bakardadea ere
azaleratu da zahartzaroaren arazo gisa.

Zahartzaroaren ekonomiaren inguruan eskual-
deko eragileak identifikatzeko eta saretzeko lan
egin da. 
Zilar Ekonomia zer den gizarteratzeko ekimenak

egin dira, eskualdean gaiarekin lotura izan dezake-
ten eragileak identifikatu dira eta proiektu berri-
tzaileak detektatu dira. Orain, horiei bultzada ema-
teko estrategiak arakatzen ari gara.

Zaintza sektorea langile kualifikatuz hornitzea eta
lanean dihardutenen baldintzak duinago  izatea
helburu dituen EtxekoLan programa sortu da.
Zaintza lanetan dabiltzan pertsonei zuzendutako
gaitasun ziurtagiriaren ikastaroa abiatu du Tolosal-
dea Garatzenek, Inmakulada ikastetxearekin elkar-
lanean. 40 laguneko talde batek hartu du parte urte
osoan zehar.

tolosaldea@tolosaldea.eus
943 65 45 01

Profila

45 urtetik gorakoak 
laneratzea helburu

20 langabetu

Gure datu baseko 45 urtetik gorako pertsona guztiei deitzea
izan zen lehen urratsa, beren egoera eta beharrei buruz galde-
tzeko. Interesa agertu zutenekin elkarrizketa bat egin zen
gero, programan parte hartzeko egokiak ote ziren aztertzeko.
30 izan ziren elkarrizketatuak, eta horietatik 20k hartu dute
parte enpleguaren aktibazioa sustatzeko Lortzen proiektuan.

Lana aurkitzen 
laguntzen dugu

ENPLEGUA

Eskualdean langabetu gehien dagoen adin tartea da 45
urtetik gorakoena; multzo horretako 20 langabeturekin
enplegu aktibazioa sustatu du ‘Lortzen’ programak.

T Tolosaldea Garatzenen Enplegu Saila Lanbideko Zentro kolaboratzaile da, baita ko-
lokazio eta birkolokazio agentzia ere. Profilen araberako programa zehatzak lantzen
ditu, lan bila edo lan egoera aldatu nahi dutenekin urte osoan zehar: gazteak, ema-
kumeak, etorkinak… Aurten, 45 urtetik gorakoen multzoan jarri dute fokua, lan-au-
kerak sustatzeko asmoz.

Egoera ezberdinean zeu-
den langabetuek osatu
dute taldea, horietako ba-
tzuk zaurgarritasun egoe-
ran daudenak: osasun
handiko pertsonak topatu
ditugu, luzaroan lan egin
gabe egon edota aitortu-
tako ezintasunen bat du-
tenak. Zentzu horretan,
lana lortzeko laguntza
nahi eta behar dutela az-
pimarratu dute.

Laneratzea
xede

Hogei laguneko espazio
kolektibo eta indibidual
bat sortu da, orientazioa,
prestakuntza teknikoa eta
akonpainamendua lan-
tzeko laneratze proze-
suan. Saio hauen helburu
nagusia, 20 pertsonako
taldearen gutxienez er-
diaren laneraraztea da.

Konpetentziak

Baliabide eta gaitasun
pertsonalak garatzea fun-
tsezkoa da lan-merkatuan
aukera gehiago izateko:
aldaketetara egokitzen,
gatazkak konpontzen,
presiopean lan egiten,
emozioak kudeatzen eta
taldeak koordinatzen ja-
kitea ere bilatzen dute en-
presek. Ikasketa arautuan
kontuan hartzen ez diren
konpetentziak dira, baina
bai erabakigarriak. Horre-
gatik, langabe bakoitza-
ren konpetentzia pertso-
nal eta profesionalak
identifikatzen laguntzen
da lehenik. 

Prestakuntza

Prestakuntza teknikoa in-
dartze aldera, gainazalen
garbiketa industrial oro-
korrean trebatzeko ikas-
taro teoriko-praktikoa ja-
rri zen martxan gero, au-
kerak sortzeko lan-mota
egokia izan daitekeela on-
dorioztatu ondoren. Oro-
tara 100 orduko ikastaroa
izan da. 

Orientazioa

Beldurra, lotsa, errudun-
tasuna, ezintasuna… asko
dira langabezian egotean
sor daitezkeen sentimen-
duak. Asko amankomu-
nak direnez, konfiantza
lantzeko taldekako orien-
tazioa eman da. Banaka
jorratu dira bestelako gai-
tasunak: sormena, ardu-
ra, moldagarritasuna, en-
patia, talde-lana, eragin-
kortasuna,
komunikazioa, autoeza-
gutza, autokontrola edo
iniziatiba.

%50

Enplegu Saila
Tolosaldea Garatzen / Lehiberri Zentroa
Telefono zenbakia: 943 65 45 01
Mugikorra: 617 854 684 
Emaila: lan@tolosaldea.eus



VII

Tolosaldea Garatzenek kudeatzen du eskualdeko turismo bulegoa, bisitariei harrera
egin, eskura dituzten aukeren inguruko informazioa eman eta fluxua eskualde oso-
an barrena zabalduz. Zerbitzua hobetzeko bulegoa berrituko da datozen hilabetee-

tan.

Zergatik bulego berri bat?
Asebetetze-inkestetan bulegoko arretaren eta informazioaren egokitasunaren balorazio
bikaina egin arren, nabarmen jaisten da turistek kokapenari eta seinaleztapenari eman-
dako puntuazioa. Bulego berriak hori hobetzea bilatuko du, zerbitzuaren kalitatean era-
giteko.

Zein ezaugarri izango ditu?
Itourbask EAEko turismo bulegoen sarearen irizpideak beteko ditu: arreta pertsonaliza-
tuko eta azkarreko mostradoreak, autokontsultarako gunea ukipen-pantailako ordena-
gailuekin, doako WiFi sarea, gailuak kargatzeko txokoa, barne-bulegoak… Abegikortasu-
na eta Tolosaldearen izaera islatzea ere bilatu da, argitasuna, egurra eta natura uztatuz.

Nola eragingo du digitalizazioak?
Euskarri digitalez lagunduta, egungo komunikazioak eskatzen duen dinamismoa izan-
go du bulego berriak, unean uneko helburuekin bat egiteko kanpaina komunikatiboeta-
ra irudia egokitzea ahalbidetzeko aukera izanda, mezua modu efizienteago batean hela-
razteko.

Tolosaldeko turismo bulego berria, 
2021eko lehen hiruhilabeterako

Zenbat jende pasatzen da bertatik?
Azken urteotan hazkunde nabarmena izan du bisitari kopuruak. 6.700 turista pasa ziren
bulegotik 2018an; 8.400 iaz. Bisita gidatuetako parte hartzaile kopuruak ere gora egin du:
iaz mila lagun baino gehiagok ezagutu zuten lehen eskutik Tolosako Alde Zaharra, Azo-
ka, Andre Maria eliza edo Sagardotegi zaharren ibilbidea.

Nola eragin dio Koronabirusak turismoari?
2020a gogorra izan da. COVID-19ak sektorean eragingo zuen inpaktuaren inguruan Eus-
ko Jaurlaritzak apirilean egindako txostenean, urteko fakturazioan %64,3ko jatsiera au-
rreikusten zuen. Galerak ez dira ekonomikoak soilik, baita enpleguari dagozkionak ere. 

Zeintzuk dira aurreikuspenak?
Errekuperazioa Aste Santutik aurrera hastea aurreikusten da eta ordurako Tolosaldea
Garatzeneko Turismo sailak sektorearen ondoan, inoiz baino prestatuago egon nahi du,
digitalizazioaren erronkei erantzun eta krisia aldaketak egiteko eta hobetzeko baliatuz.

Zergatik da estrategikoa turismoa?
Industria turistikoak Gipuzkoako Barne Produktu Gordinaren %7,6 sortu zuen 2019an.
Beste sektoreen bataz bestekoaren gainetik hazi zen enplegua, 37.373 lanpostu izatera iri-
tsiz. Transbertsala da turismoa, inpaktu ekonomiko positiboa du beste sektoreengan: le-
hen sektorean, ostalaritzan, merkataritzan, kulturan... Zerbitzu horiek garrantzitsuak
dira herriak bizitzeko, baina askotan ez dira ekonomikoki bideragarriak herritarren kon-
tsumoarekin soilik, eta kanpoko bisitarien kontsumoa ere beharrezko dute.

Tolosako Andre Maria plazako informazio puntua Plaza Zaharrera lekualdatuko da, turistei harrera hobea 
emateko eta erakargarriago egiteko egokituz.

Bertako produktuak, 
elikadura sistemaren oinarri

Tolosako Elikadura Onaren Plangintza osatzeko Tolomendi Landa
Garapen elkarteak martxan jarritako proiektua da ‘Jan Tolosal-
dea’. Elikadura egokian, osasunean, tokiko ekonomian eta inguru-
menaren zainketan eragiten duen sare zabal bat osatu da, lankide-
tza eta merkataritza justua sustatzeko: erakunde publikoak, ekoiz-
leak, ostalaritza, komertzioa, ikastetxeak… Saretze lan horretarako
Tolosaldea Garatzenen babesa izan du Tolomendik, baita elika-
gaien ekoizleentzat merkatu berriak bilatzeko lanean ere.

Elektromugikortasuna, 
enpresentzat aukera?

Tolosaldea Garatzenek sustatuta, LKS Aholkularitza etxea ikerke-
ta bat egiten ari da eskualdeko enpresak kontuan hartuz, beren
ekoizpena elektromugikortasunarekin zerikusia duten produk-
tuetara bideratzeko izan ditzaketen aukerak aztertuz. Helburua da
identifikatzea ekoizpen- eta negozio-aukera berriak enpresentzat,
behin produkzioa sektore horretara bideratuz gero. Balio katearen
mapa ari da garatzen, aukera gehiago izan ditzaketen enpresak le-
henetsiz. Ikerketaren emaitzak 2021. urtean aurkeztuko dira.

Plan Estrategikoko beste proiektu batzuk

